
Masalu amen tua KACEMASAN a naqemati a napaljavak tua caucau 
katua kana nanemanemanga. A mavan a malailaing nua i kacauan katua 
pinakazuanan,a papapenepenetj a paseqeljiqeljing.a aljak nua CEMAS, 
sinikavunglai a kemasi tua tjaljaparavacan a vavak, Sa pualjakan anga 
nua vavayan a tjumas a ti Malia, Sa kisan caucau a masan tja vatjek, Ti 
YISU KIRISTU mavan a tja kakiqeljingan a kanacaucau anga, A 
siniselapai, A kinipaziuzikan sa pacai, A kinamevaljutan nimadju a 
kemasi tua namacai, Sikakeljangan nua kiljivak katua nanguaqan nua 
CEMAS tua tja sikamakayan (sikamaqatian) a kiljenguaqan a kidjaluan 
tua CEMAS. A TJALJAPARAVACAN a VAVAK a CEMAS. I tjanuaitjen 
a papupicupicul tua tja sikamakayan(sikamaqatian) a kasi i kacauan, A 
patje mangetjez a mumalj a tja MALAILAING. 
Masalu amen tua siisiu, a mavan a sinipakeljang a pazazekatj nua 
CEMAS katua paseqeljingan nua CEMAS, Saka namasan djalan tua tja 
saluan katua tja kinai kacauanan. 
Masalu amen tua kiukai, a mavan a kinatevetevaljan nua namasalu tua 
CEMAS, Djinaulj turi pasemalaw tua paseqeljing ni YISU KIRISTU, 
Saka uri namasan padjadjaludjalu inutu nazuanga.nakemapaz itua 
tjinaljuzuanan, 
na seman sikataqaljan tua kanacaucau anga, Sa paka tua kiljivak katua 
siselapai tu sini pukeljang tua puzangalan. 
Masalu amen tua paseqeljing nua CEMAS, Mavan a rupazekazekatj a tja 
pasalisaliw, Sa tjen a kamakayanga kinasi varung a papuligu tua ngadan 
nua CEMAS i tua ta kinai kacauanan. 
Masalu amen tua pinagaugavan nua tja CEMAS tua ta mapaqaljayan,tua  
caquan katua kadjunangan, Sa tje pakicapilji tua qinatian nimadju, Sa tje 
paparangezi tu kiciuran taimadju a kilalaing tua i kacauan. 
Mavan a sinika izua sinan kakudan tua ikacauan, Napaljavak a tja 
MALAILAING tua tja kasusuan katua ta sikavaljutan, Saka izua tja 
varung tu sedjumak tua KACEMASAN. Ljakua rupasalivan itjen a 
caucau, ta sipumayan a sinipapucaquan nua CEMAS. Tja ljekuyain a 
nanguaq a pacacapilj nua CEMAS katua caucau katua nanemanemanga. 
Manasika(titentimita) a caucau, Amin anga a tja kipaparangez tua 
paseqeljing ni YISU KIRISTU. Ti YISU uri suqadjayan a caucau a 
kemasi tua pasalisaliw, A kinezeqezeqetj a caucau uri masuqeceng anga, 
Uri masan vaquan anga a caucau i tjai KIRISTU, Saka masan 
pinaljavakan nua cemas a i kacauan, Sa sepeljuqi anga tua nanguaqan, 
Suljivatan katua puzangalan.  Amin. 
 
 


